
Annatatsiya: Maqgolada oliy ta’lim jarayonini islox qilishda yangicha yondashuvlar joriy
etilishi, unda jadallashtirilgan texnologiyalar va texnika, usullar va vositalarni o‘quv jarayonida
qo‘llashligi, kasbiy kompetentsiyalar tarkibini kreativ fikrlash elementi asosida kengaytirish, ta’lim-
tarbiya jarayonlarida mavjud an’anaviy o‘qitish metodlari hamda umumiy mahorat yo‘nalishlarini
yangilangan integrativlik orqali aks ettirish va qo‘llashning ahamiyati kabi dolzarb masalalarga
qaratilgan.

Kalit so'zlar: Ta’lim, tarbiya, kompetentsiya, bilim, mutaxassis, texnika, texnologiya, usul.

PRIORITIES IN THE DEVELOPMENT OF EDUCATION

Akhmedova F.M.
S.f.d (PhD), associate professor
National University of Uzbekistan,
Tashkent , Uzbekistan

Abstract: The article introduces new approaches to the reform of the higher education
process, in which accelerated technologies and techniques, methods and use of tools in the
educational process, professional composition of competencies expansion, education based on the
element of creative thinking Traditional teaching methods available in the fields and general skill
reflecting directions through renewed integrativeness and focused on topical issues such as the
importance of application .

Key words: Education , upbringing , competence, knowledge, expert, technique, technology,
method

Ajdodlarning tajribasi, bilimi va tafakkuri, ular tomonidan yaratilgan moddiy va ma’naviy
qadriyatlar jamiyatimiz taraqqiyoti uchun ishonchli va mustahkam poydevor bo‘lib xizmat qiladi.
Bilim olish, donolik, ta’lim va tarbiya masalasi qadimdan o‘rganilgan. Jumladan, Zardushtiylik
ta’limotining muqaddas kitobi “Avesto”tadagi hikmatlarda yozilishicha “aqli bo‘lib yaxshilikni
bilmasa, buni oqil, deb bo‘lmaydi, qobiliyati bo‘lib aqli bo‘lmasa, buni qobiliyat, deb bo‘lmaydi”[1;
144], “O‘g‘il bolalarga nisbatan qiz bolalar ilm-u donish o‘rganishga jiddiyroq kirishsinlar. Zeroki
ular ota-ona xonadonida bo‘lgan vaqtlarida ota ro‘zg‘orini tartibga solib, ziynat berib borsalar, jufti
haloli manziliga borgach, kelajak nasl tarbiyasi va ta’limi bilan mashg*‘ul bo‘lmogqlari lozim bo‘ladi”,
[1] deb ta’kidlangan.

Sharq falsafiy tafakkur tarixida komil inson va barkamol avlod masalalari, kasbiy bilim va
ko‘nikmalar masalasiga alohida e’tibor qaratilgan. Imom Buxoriy (810-870) aytganlar: “Bolaning
xatti-harakati ota-onaga va o‘qituvchiga bog‘liq”. Buyuk qomusiy olim Abu Nasr Forobiy (873-950):
“Inson shaxsiy fazilatlar bilan kamol topadi, mukammal bo‘lgan esa baxtlidir”. Abu Rayhon Beruniy
(973-1048) yosh avlodni tarbiyalash muammosini tahlil qilib, “ma’naviy ta’lim bermaslik
xavfli’ligini eslatib o‘tadi. Ibn Sino (980-1037) “tarbiyasida asosida xavf va xatarlarni yengib
o‘tishning ishonchli”ligini ta’kidlaydi. Yusuf Xos Hojib (1019-1088) “mukammallikning ikki yo‘li
bor — ilmni o‘rganish va misollarda o‘rganish” deb ta’kidlaydi. Shuningdek, Abulqosim
Zamaxshariy (1074-1144), Ahmad Yassaviy (1103-1166), Alisher Navoiy (1441-1501), Zahiriddin
Muhammad Bobur (1483-1530) singari mutafakkirlarning asarlari yosh avlodni ma’naviy-axloqiy
tarbiyalashda muhim manbalardir [2; 56].

Dunyoning barcha oliy o‘quv yurtlarida bo‘lajak mutaxassislarni tayyorlash sifatiga yangi
talablar qo‘yilmogda. O‘quv jarayonining uslublari, yondashuvlar va tizimi tubdan o‘zgarmoqda.
Binobarin, kelajakda kadrlar tayyorlash jarayonida talabalarni samarali o‘qitish va raqobatbardosh
ta’lim olishni yo‘lga qo‘yish uchun yangi yondoshuvlarni izlash talab etilmoqda. Jahonda oliy ta’lim

jarayonini isloh qilishda yangicha yondashuvlar joriy etilishi, unda jadallashtirilgan texnologiyalar
va texnika, usullar va vositalarni o‘quv jarayonida qo‘llashlikni taklif etmoqda. Bunda kasbiy
kompetentsiyalar tarkibini kreativ fikrlash elementi asosida kengaytirish, ta’lim-tarbiya jarayonlarida
mavjud an’anaviy o‘qitish metodlari hamda umumiy mahorat yo‘nalishlarini yangilangan
integrativlik orqali aks ettirish va qo‘llashning ahamiyati dolzarb hisoblanmoqda. Jahonning ilg‘or
ta’lim muassasalari oliy ta’limda mutaxassislarni tayyorlashda samarali pedagogik texnologiyalar,
yondashuvlar bilan boyitish bilan birga, soha bo‘yicha bozor talabini e’tiborga olgan holda bo‘lg‘usi
mutaxassislarning yuqori kompetentsiyaga ega bo‘lish zaruratini yuzaga keltirmoqda.

Mustagqillikning dastlabki yillaridan boshlab ta’lim tizimini rivojlantirish davlat siyosati
darajasiga ko‘tarildi. Farzandlarimiz zamonaviy bilim va ko‘nikmalarni egallashi, jismonan va
ma’nan yetuk insonlar bo‘lib voyaga yetishi, qobiliyatlarini, iste’dodlarini va intellektual
salohiyatlarini yuzaga chiqarish, vatanparvarlik va Vatanga sadoqat tuyg‘ularini rivojlantirish uchun
ko‘p ishlar gilinmoqda.

O‘zbekistonda oliy ta’lim tizimida malakali kadrlarni tayyorlashda ta’lim sohasini tubdan
takomillashtirish, ishlab chiqarish bilan chuqur integratsiyalashish ta’lim mazmunini xalgaro
standartlar darajasiga ko‘tarish dolzarb masalalardan sanaladi. Jahon tajribalarini o‘rganish va ta’lim
tizimini yanada takomillashtirishga doir muhim vazifalarni Prezidentimiz Shavkat Mirziyoyev
O‘zbekiston Respublikasi Oliy Majlisining 2020 yil 24 yanvardagi Murojaatnomasida alohida
ta’kidladilar. Prezidentimiz 2020-2021 o‘quv yilidan boshlab mutlaqo yangi kasb-hunar ta’limi
tizimini joriy etish, oliy ma’lumot olish ko‘lami va hajmini kengaytirish, o‘zini-o‘zi
takomillashtirishga qaratilgan yangi ta’lim shakllarini joriy etish uchun barcha shart-sharoitlarni
yaratib berishimiz shartligini ta’kidladilar [4]. Shu ma’noda ta’lim tizimini har tomonlama
modernizatsiya qilish va yuqori malakali kadrlarni tayyorlash samaradorligini oshirish maqgsadida bir
qancha vazifalar belgilab olindi. Jumladan, o‘quv dasturlarni ilg‘or xorijiy tajriba asosida
takomillashtirish, o‘quv yuklamalar va fanlarni gayta ko‘rib chiqish, ularni xalqaro standartlarga
moslashtirish, darslik va adabiyotlar sifatini oshirish; kadrlar malakasini xalgaro mehnat bozori
talablariga moslashtirish maqgsadida milliy malaka tizimi ishlab chiqish; oliy ta’lim muassasalariga
kirish imtihonlarini optimallashtirish; oliy o‘quv yurtlariga talabalar qabul qilish davlat grantlarini 2
barobar ko‘paytirish[5]; qizlar uchun alohida grantlar ajratish; oliy ta’lim standartlarini xorijiy tajriba
asosida takomillashtirish; o‘qitiladigan fanlarni qayta ko‘rib chiqish; oliy ta’limda o‘quv jarayonini
kredit-modul tizimiga o‘tkazish; ta’limning barcha bosqichlarida xalqaro andozalarga to‘liq javob
beradigan axborot texnologiyalari joriy etilishi shart kabi vazifalardan iborat.

O‘zbekiston Respublikasi Prezidenti Sh.Mirziyoyevning O°zbekiston Respublikasini yanada
rivojlantirish bo‘yicha O‘zbekiston Respublikasi Prezidentining 2022 yil 28 yanvardagi. PF-60-son
“2022 — 2026 yillarga mo‘ljallangan yangi O‘zbekistonning taraqqiyot strategiyasi to‘g‘risida”
Farmonida «Harakatlar strategiyasidan — Taraqqiyot strategiyasi sari» tamoyiliga asosan ishlab
chigilgan yettita ustuvor yo‘nalish belgilab olindi. To‘rtinchi ustuvor yo‘nalishida “Adolatli ijtimoiy
siyosat yuritish, inson kapitalini rivojlantirish” deb belgilanib, unda yurtimizdagi maktabgacha,
maktab, kasb-hunar, oliy ta’limda qator amalga oshirilishi lozim bo‘lgan vazialar belgilab olindi.
Jumladan, 46-maqsad oliy ta’lim bilan qamrov darajasini 50 foizga yetkazish va ta’lim sifatini
oshirishga qaratilgan bo‘lib, unda:

- Oliy ta’lim muassasalari imkoniyatlarini hisobga olgan holda ta’lim shakllari, shu jumladan
masofaviy ta’lim shakli bo‘yicha ham bo‘yicha gabul kvotani shakllantirish;

- Ishlab chiqgarishdan ajralmagan holda oliy ma’lumot olish imkoniyati yanada kengaytirish,
bunda bosqichma-bosqich masofaviy ta’lim shaklida kadrlar tayyorlashni yo‘lga qo‘yish;

- Qabul parametrini shakllantirish va tasdiglashni soddalashtirish, ushbu jarayonda oliy ta’lim
muassasalari vakolatini kengaytirish kabi masalalar yuzasidan xozirda oliy ta’lim muassasalarida
keng faoliyat olib borilmoqda.

Shu bilan birgalikda yurtimiz taraqqiyot strategiyasining 47-maqsadida “2026 yilga qadar 10
ta salohiyatli oliy ta’lim muassasasini QS va TNE xalqaro reytinglariga kirishga maqsadli tayyorlash”
masalasi yuzasidan xam keng qamrovli ishlar boshlab yuborilgan. Ta’lim muassasasining xar bir
professor-o‘qituvchisi zamonaviy mehnat bozori talablariga javob beradigan yuqori malakali

mutaxassislarni tayyorlash, “Oliy ta’lim muassasalarini QS va TNE xalqaro reytinglariga kirishi
uchun magqgsadli dasturi’da belgilab qo‘yilgan chora tadbirlar asosida xalgaro akademik mobilligi,
Xirsh indeksini oshirish kabi qator amaliy ishlarni boshlab yuborganlar.

Hozirgi vaqtda mamlakatda oliy ta’lim doimiy rivojlanmoqda, siyosat, iqtisodiyot va
jamiyatdagi o‘zgarishlarga javoban, jamiyatning o‘zgaruvchan ehtiyojlariga moslashmoqda, chunki
dunyo tez sur’atlar bilan o‘zgarib bormoqda, o‘zgaruvchan munosabat, qizigishlar, dunyoqarashlar,
bo‘lajak kadrlar uchun yangi yuqori darajadagi tayyorgarlikni talab giladigan texnik ehtiyojlar va x.k.
Shunday ekan, hozirgi kunda o‘qitiladigan fanlar bo‘yicha kompetentsiyaviy yondashuvga
asoslangan davlat ta’lim standartlari va o‘quv dasturlarini takomillashtirish va amaliyotga joriy etish
talab etilmoqda. Bu borada yurtimizda ta’limning uzluksizligi, uzviyligi, ustuvorligidan kelib chiqib
kommunikativ kompetentsiya; ijtimoiy faol fugarolik kompetentsiyasi; milliy va umummadaniy; fan
va texnika yangiliklaridan xabardor bo‘lish hamda foydalanish kompetentsiyasi; tahlil qilish va
baholash kompetentsiyasi; umumiy kasbiy kompetentsiyalarni bo‘lg‘usi kadrlarda shakllantirish kabi
qator masalalar yuzasidan yanada chuqurroq faoliyat olib borilish lozimligi ta’kidlanmoqda.

